IMIGAQO ELI-11
UMZAMO NENTSEBENZISWANO YOLUNTU
Uluntu lwethu luyixabisile intsebenziswano kwanokubambisana. Sisebenzela ukuvelisa kwaye sikhusele iindlela zonxulumano, iindawo zoluntu, imisebenzi yezandla neendlela ezithile zonxulumano ezixhasa loondibaniselwano.
UKUTHABATHA INXAXHEBA
Uluntu lwethu luzibophelele kwisimo skuthabatha inxaxheba ngobambiswano. Sikholelwa ekubeni ingukuqo elungileyo nokuba kukumntu omye okanye ekuhlaleni ingadaleka kuphela ngokuthi umntu  ngamnye azibandakanye  ngokuthi athabathe inxaxheba ngokupheleleyo nangokuzinikela. Siphumelela ngokwenza. Simema umntu wonke ukuba azokusebenza. Simema umntu wonke ukuba azokudlala. Senza umhlaba  jikelele ngezenzo ezizizo ezivula intliziyo.
UXANDUVA LWASEKUHLALENI
Sibaxabisile abahlali. Abantu basekuhlaleni abathi baququzelele imicimbi kufuneka bazazi banoxanduva lokuthi abantu bahoyekile, kwaye bathethe nabantu malunga noxanduva labo bathatbatha inxaxheba. Kufuneka futhi bayazi banoxanduva lokulandela imithetho yelizwe neyengigqi xa besenza imicimbi.
UMBA OTSHISA IBUNZI
Kumaxa amaninzi uyakufumanisa ukuba umba otshisa ibunzi kokona kubalulekileyo kwinkcubeko yethu. Sisoloko sisebenzela ukushenxisa imiqobo ethi isahlukanise nokuthi siqhube izinto ngendlela esikholwa yiyo kwanaleyo siziva ngayo. Oko kuquka abantu esiphila nabo, ukuqhakamshelana nelizwe lendalo engaphaya kwamndla omntu. Ayikho into enokuthi ingene kwisikhewu samava aloluhlobo.
UKUNGAJONGI NDZUZO
Ukuze sigcine umoya wokunikela, uluntu lwethu lusoloko ludala umoya wokungaqhogani namashsishini ajonge indzuzo, unaniselwano ngemali ukanye ukubhengezwa ngenjongo yokuthengisa. Sisoloko sikulungele ukuzikhusela kukunyhokonyhwa okulolohlobo. Siyayilwa into yokukuba sithengise amanye amashishini kuba sifuna ukwenza uthabatho nxaxheba lwethu.
UKUNIKELA NGEZIPHO
Sizimisele ekunikeleni ngezipho. Ukunikela ngesipho akunayo into engaphaya koko. Ukunikela ngesipho yinto eyenziwa ungajonganga nto unokuthi uyifumane ngenxa yoko.
UKUNGASHIYI MKHONDO
Uluntu lwethu luyakuhlonipha okusingqongileyo. Sizinikele skubeni singashiyi mkhondo wokungcola okanye umonakalo apho besinomcimbi khona. Siyacoca emva komcimbi, kanti xa sikwazi loo ndawo besikoyo siyishiya ingcono kunemeko ebesiyifumene iyiyo.
UBANDAKANYO OLUMANDLA
Nabani na angabayiyo inxalelye yeAfrikaBurn. Siyawamnkela kwaye siyawahlonipha amandwendwe. Akukho buceducedu bufunekayo ukuze uthabathe inxaxheba kuluntu lwethu. Oko kuthetha ukuthi nabani na angathatha inxhaxheba.
UKUZIMELA UKUPHELELEYO
iAfrikaBurn ikhuthaza umntu azifumane ukuba ungubani kwaye axhomekeke kwindlela aziva ngayo ngaphakathi kuye.
UKUZIVEZA ELUBALA
Ukuziveza elubala kususela kwiziphiwo ezizodwa onazo ungumntu. Akekho onye omntu onokuthi akwazi ukuba ungubani okanye unjani, ngaphandle kwakho. Kanti nokuba niliqela, ubunjani benu  niliqela buyakwaziwa ngcono kwanini nileloqela. Oko kuthi kubesisipho kwabanye. Oku ke kuchaza ukuba sinomoya omnye othi lowo unekela ngesipho makahloniphe amalungelo nenkululeko yalowo uphiwa isipho.
UKUFUNDISANA
Nje ngoluntu oluzimeleyo, sikholelwa ekubeni uxanduva lokuthi lusasaze inkcubeko yethu luxhomekeke kuthi sonke. Sisonke singabagcini benkcubeko yethu kanti xa ixesha livuma siye sidlulise ololwazi kwabanye.

